
პროექტი

მქარგავი - 080362 
პროფესიული სტანდარტი 
I. სფეროს აღწერა 
მქარგავის პროფესიული კვალიფიკაცია ხელოვნების მიმართულებას განეკუთვნება და დეკორატიულ-გამოყენებითი ხელოვნების ერთ-ერთი უმნიშვნელოვანესი დარგია. 
II. დასაქმების სფერო 
მქარგავი შეიძლება დასაქმდეს შესაბამის სახელობო საწარმოებში, სამხატვრო სალონებსა და კერძო სახელოსნოებში, ასევე ინდივიდუალურად. 
III. დამატებითი მოთხოვნები 
პრაქტიკის მასწავლებელს უნდა ჰქონდეს შესაბამისი განათლების დამადასტურებელი დოკუმენტი და სპეციალობით მუშაობის არანაკლებ სამწლიანი გამოცდილება. 
IV. საგანმანათლებლო პროგრამა და კვალიფიკაცია 
მქარგავის პროფესიული განათლება არის ორსაფეხურიანი და ხორციელდება პროფესიული განათლების მესამე და მეოთხე საფეხურზე. თითოეული საფეხურისათვის შემუშავებულია შესაბამისი პროფესიული საგანმანათლებლო პროგრამა, რომლის დასრულების შემდეგ კურსდამთავრებულს ენიჭება შესაბამისი პროფესიული კვალიფიკაცია და გაიცემა პროფესიული დიპლომი.
მქარგავის მესამე საფეხურის პროფესიული საგანმანათლებლო პროგრამა მოიცავს არანაკლებ 45 კრედიტს. აქედან, კრედიტების მინიმუმ 40% მოიცავს პრაქტიკას. კურსდამთავრებულს ენიჭება მქარგავის მესამე საფეხურის პროფესიული კვალიფიკაცია და გაიცემა  შესაბამისი პროფესიული დიპლომი. 
მქარგავის მეოთხე საფეხურის პროფესიული საგანმანათლებლო პროგრამა მოიცავს არანაკლებ 45 კრედიტს. აქედან, კრედიტების მინიმუმ 40% მოიცავს  პრაქტიკას. კურსდამთავრებულს ენიჭება მქარგავის მეოთხე საფეხურის პროფესიული კვალიფიკაცია და გაიცემა  შესაბამისი პროფესიული დიპლომი.
V. მქარგავის პროფესიულ კვალიფიკაციათა აღმწერი 
მქარგავის მესამე საფეხურის პროფესიული კვალიფიკაციის აღმწერი

	ცოდნა და გაცნობიერება
	აქვს სფეროსათვის დამახასიათებელი ძირითადი ფაქტების, პრინციპების, პროცესებისა და ზოგადი კონცეფციების ცოდნა, აცნობიერებს გართულებული ამოცანების შესასრულებლად აუცილებელ ნაბიჯებს. 
	იცის: 

· ქარგვის  ტექნოლოგიური პროცესები, ქსოვილი და საქარგავი მასალა;
· ტექნიკური ხერხები: მარტივი - “ორმხრივი სითვი”, „ჯვრული’’და  “ნახევარჯვრული” 
·  ქარგვისათვის საჭირო ინსტრუმენტების (ნემსი, ძაფი, ქარგა) შერჩევა;

· ძირითადი ნახატის (ესკიზი) გადატანა სხვადასხვა ასორტიმენტის ქსოვილზე; 
· ნაქარგისთვის დასრულებული სახის მიცემა (მოქარგვა სარჩულის დადება, დაუთოება და შეკერვა)

აცნობიერებს მოცემული კონკრეტული სამუზეუმო თუ ინდივიდუალური ნაქარგი ნიმუშის ასლის შესასრულებლად ტექნიკური ეტაპებისა (ქსოვილის ესკიზის გადატანა, კონტურის დადება და ქარგვა) და კლასიფიკაციის აუცილებელ  თანამიმდევრობას. 



	ცოდნის პრაქტიკაში გამოყენების უნარი
	შეუძლია გამოიყენოს დარგის სპეციფიკისათვის დამახასიათებელი უნარების ფართო სპექტრი, შეაფასოს დავალებების შესასრულებლად სხვადასხვა მიდგომები შეარჩიოს და მიუსადაგოს სათანადო მეთოდები, ინსტრუ-მენტები და მასალები. 
	შეუძლია: 
· ორმხრივი სითვით და ყაისნაღით შესრულება ნაქარგების შესრულება;
· ქარგვის ტექნოლოგიის  სპეციფიკისათვის დამახასიათებელი სპექტრის გააზრებული და ლოგიკური გადანაწილება; 
· შერჩეული ესკიზიდან სამუშაო პროცესის დამოუკიდებლად  დაგეგმვა;
· შესასრულებელი სამუშაოსათვის საჭირო მასალების, ინსტრუმენტებისა და ტექნიკური  ეტაპების  თანმიმდევრულად შესრულება. 


	დასკვნის უნარი
	შეუძლია განსხვავებულ სიტუაციებში წამოჭრილი პრობლემების გადასაჭრელად ინფორმაციის ცნობილი წყაროებით სარგებლობა, მათი შეფასება და ანალიზი. 
	· ითვალისწინებს მასალის ფიზიკურ თვისებებს და უსადაგებს ქარგვის ხერხებს;
· შეუძლია ქარგვის  პროცესში  წარმოქმნილი ტექნიკური პრობლემების აღმოფხვრა;
· შეუძლია მიღებული შედეგების შეფასება და ანალიზი  მომავალი სამუშაოს  დაგეგმვის პროცესში.

	კომუნიკაციის უნარი
	შეუძლია ზეპირი და წერილობითი კომუნიკაცია პროფესიასთან დაკავშირებულ საკითხებზე განსხვავებულ სიტუაციებში. ეფექტიანად იყენებს პროფესიულ საქმიანობასთან დაკავშირებულ  საინფორმაციო და საკომუნიკაციო ტექნოლოგიებს, შეუძლია უცხო ენის პრაქტიკული გამოყენება. 
	· შეუძლია ზეპირი და წერილობითი კომუნიკაცია პროფესიასთან დაკავშირებულ საკითხებზე;
·  საკომუნიკაციო და საინფორმაციო ტექნოლოგიების მიზანდასახული გამოყენება პროფესიულ საქმიანობაში;  
· სრულყოფილად ფლობს ქარგვის ტექნოლოგიების სპეციფიკურ ტერმინოლოგიას როგორც ქართულ, ასევე  უცხოურ ენაზე. 



	სწავლის უნარი
	შეუძლია წინასწარ განსაზღვრული ამოცანების ფარგლებში საკუთარ სწავლაზე პასუხისმგებლობის აღება. 
	· შეუძლია, დამოუკიდებლად გაიღრმაოს ცოდნა ქარგვის ახალ მეთოდებსა თუ ტექნიკასთან დაკავშირებით; 
· მიღებულ ცოდნასა და კვალიფიკაციაზე დაყრდნობით შეუძლია შემდგომი სწავლის დაგეგმვა.  



	ღირებულებები 
	განსხვავებულ სიტუაციებში მოქმედებს პროფესიული საქმიანობისათვის დამახასიათებელი ღირებულებების შესაბამისად. 
	· გაცნობიერებული აქვს ქარგვის, როგორც ხალხური რეწვის ერთ-ერთი მნიშვნელოვანი დარგის, ტრადიციის დამკვიდრებისა და აღორძინების აქტუალურობა;
· თავისი პროფესიული საქმიანობით პოპულარიზაციას უწევს ტრადიციული ნაქარგის დამკვიდრებას თანამედროვე ყოფაში. 




მქარგავის მეოთხე საფეხურის პროფესიული კვალიფიკაციის აღმწერი
	ცოდნა და გაცნობიერება 
	აქვს სფეროს ფაქტობრივ გარემოებებსა და თეორიულ საფუძველზე დამყარებული  ცოდნა. აცნობიერებს პრობლემების გადაჭრის ზოგად შესაძლებლობებს.
	იცის:
· ქსოვილისა და საქარგავი მასალის სწორად შერჩევა; 

· ძირითადი ტექნოლოგიური პროცესები (ესკიზების მომზადება, ქსოვილის გადატანა,  კონტურის დადება,  ტექნიკური ხერხის შერჩევა და ქაგვა); 
· იცის ძირითადი ნახატის შექმნის ხერხები, მისი სხვადასხვა სახის ქსოვილზე დატანის წესები და თავისებურებანი;
· ახალი და ძველიდან ასლის შესრულება და მისი მოსაქარგად მომზადება, როგორც კალკირებით, ასევე ხატვით;
· ქარგვისას ნაყშების მისადაგება;
· ნამაგრი სითვის ტექნიკა: “ოქრომკედითა” და “ვერცხლმკედით” ქარგვის ტექნიკურ ხერხები: “კალათური”, “ლიანდაგური”, “კილოური”, “ტეხური”, “ნაკრტენი” და სხვა;

· ფლობს მძივით ქარგვის (ე.წ. “მძიური ნაქარგობა") და ქსოვის ათამდე სახეობას;
· კონკრეტული დაკვეთის ან სამუზეუმო ნივთის ასლის შექმნისას  ტექნიკური ეტაპების თანმიმდევრობა და ითვალისწინებს ქართული ტრადიციული ნაქარგობის თავისებურებებს;
· თანამედროვე მანქანური ქარგვის ტექნოლოგიები; 
· პროგრამული ქარგვისას ასევე ითვალისწინებს ქართული ნაქარგობისათვის დამახასიათებელ ფერთა შერწყმას.


	ცოდნის პრაქტიკაში გამოყენების უნარი 
	შეუძლია  სამუშაოს დაგეგმვისა და შესრულების პროცესში  გამოიყენოს სანდო ინფორმაციის წყაროები. შეიმუშავოს სტრატრგია  წამოჭრილი სპეციფიკური ამოცანის გადასაჭრელად  და შეაფასოს  მიღებული შედეგები შესრულებული სამუშაოს  გაუმჯობესების მიზნით.
	· ფლობს:  “ორმხრივი სითვით”, “კვანძურა,” “ყაისნარღურა,” “ნამაგრი სითვის”  მრავალ ტექნიკასა და “ზეზით” ქარგვას; 

· შეუძლია უკვე შექმნილი ესკიზის მიხედვით დამოუკიდებლად დაგეგმოს და ეტაპობრივ განახორციელოს, შესასრულებელი სამუშაოსათვის საჭირო მასალის, ხელსაწყოებისა და ტექნიკური ხერხების შერჩევა;
· ჯგუფური მუშაობის დროს შეუძლია სამუშაოს გააზრებული და ლოგიკური გადანაწილება; 
· შეუძლია შექმნას მაღალი ხარისხის  საერო თუ სასულიერო ნაქარგობა, კანონიკას დაქვემდებრებული ხელოვნების ნიმუში.



	დასკვნის უნარი 
	შეუძლია სპეციფიკური პრობლემების  გადასაწყვეტად შესაბამისი  მიდგომის შემუშავება, ალტერნატიული შესაძლებლობების განხილვა და ანალიზი. 


	· შეუძლია ქარგვის პროცესში წარმოქმნილი ტექნიკური პრობლემების აღმოფხვრა; 
· მიღებული ცოდნის ბაზაზე შეუძლია  შედეგების შეფასება და ანალიზი მომავალი სამუშაოს დაგეგმვის პროცესში;
·  იცის როგორ მოაგვაროს, არა მარტო ხელით ქარგვისას, არამედ მანქანაზე პროგრამული ქარგვის დროს წამოჭრილი პრობლემები;
· შეუძლია მასალის სწორად შერჩევის გზით ახალი ნიმუშის ძველ ქართულ ტრადიციებთან მიახლოება;
· მიღებული შედეგების შეფასებისა და ანალიზის სფუძველზე მომავალი სამუშაოს დაგეგმვა და სიახლეების შეტანა.


	კომუნიკაციის უნარი 
	შეუძლია ზეპირი და წერილობითი კომუნიკაცია პროფესიასთან დაკავშირებულ საკითხებზე ცვალებად სიტუაციებში შეუძლია დამოუკიდებლად აითვისოს ახალი საინფორმაციო და საკომუნიკაციო ტექნოლოგიები. შეუძლია უცხოურ ენაზე მიღებულ პროფესიასთან დაკავშირებული ინფორმაციის დამუშავება.
	· შეუძლია ზეპირი და წერილობითი კომუნიკაცია პროფესიასთან დაკავშირებულ საკითხებზე;
· შეუძლია სპეციალური პროგრამული ვერსიების,  გამოყენება მანქანურ ქარგვაში;
·  სრულყოფილად ფლობს ქარგვის ტექნოლოგიებისა და ტექნიკური ხერხების სპეციფიკურ ტერმინოლოგიას;
· იცის ტერმინების ძველქართული ვერსიები და მისი მნიშვნელობები;
· იცის  ამ ტერმინების მნიშვნელობები უცხოურ ენაზე.

	სწავლის უნარი 
	შეუძლია საკუთარი სწავლის მიმართულებების დამოუკიდებლად განსაზღვრა, განჭვრეტა, თუმცა ნაწილობრივ ცვალებად ვითარებაში. 


	შუძლია:

· ინტენსიური პრაქტიკული სწავლების პარალელურად  მიღებული ცოდნა  გაიღრმაოს დამოუკიდებელი მუშობით;
· მიღებული ცოდნა გამოიყენოს ქარგვის ახალი მეთოდებისა თუ ტექნიკის დაუფლებაში;
· მიღებულ ცოდნასა და კვალიფიკაციაზე დაყრდნობით შემდგომი სწავლის დაგეგმვა.
 

	ღირებულებები
	პასუხისმგებლობით ეკიდება პროფესიული საქმიანობისათვის დამახასიათებელ ღირებულებებს და ცვალებად სიტუაციებში მოქმედებს მათ შესაბამისად. 


	გაცნობიერებული აქვს: 
· ქარგვის, როგორც დეკორატიულ-გამოყენებითი ხელოვნების ერთ-ერთი დარგის მნიშვნელობა;

· თანამედროვეობაში, მისი ტრადიციების აღორძინების მნიშვნელობა; 
· მისი გამოყენების მნიშვნელობა საერო და საეკლესიო შესამოსელის შექმნისას;
ხელს უწყობს დარგის პოპულარიზაციას. 



